
Vilmund Jacobsen

Tónleikatiltakið "Við 
Brúnna" verður leygardagin 
9. juli á Oyrarbakka. 

Á skránni verða nógv 
spennandi tónleikanøvn, 
og skráin kann síggjast um 
heimasíðuna hjá Sunda 
kommunu - www.sunda.fo 
ella um heimasíðuna www.
vidbrunna.fo

Í samband við tónleika
tiltakið, verður eisini høvi at 
koma við kampingvogni ella 
báti, sum kann liggja í báta
hylinum á Oyrarbakka.

– Bátar og kamping
vognar fáa atgongd til el, vesi 
og brúsu, og vognar kunnu 
setast á økið frá fríggja
degnum, 8. juli klokkan 15, 
veit Sunda kommuna at siga.

Sprottið úr fólkinum
– Vit fegnast um, at eitt 
slíkt tónleikatiltak eisini 
er í okkara kommunu, og 
vit fegnast eisini um, at 
tiltakið undanfarin ár hevur 
savnað nógv fólk, bæði úr 
okkara kommunu, granna
kommunum og úr øllum Før
oyum annars. 

Tað sigur Heðin Zacharia-
sen, borgarstjóri í Sunda 
kommunu.

Hann vísir á stóra 
týdningin av, at slík tiltøk 
spretta úr fólkinum, tí tá 
hava tey eisini eina sál, sum 
hann tekur til.

– Tónleikatiltakið er 
eitt frálíkt høvi at leggja 
gerandisdagin frá sær eina 
løtu og njóta samanhaldið og 
góða tónleikin, sigur borgar
stjórin í Sunda kommunu.

Fiskamarknaði Føroya sera 
vánaligan fiskiskap. 

Fríggjadagin vóru átta 
pør til fiskiskap. Nøkur 
royndu eftir svartkalva og 
onnur eftir upsa.

Væntandi er, at eini tvey 
pør - ella fýra skip - koma 
inn at landa ein av fyrstu 
døgunum, og síðan koma 
nøkur skip, sum henda vik
an gongur. 

Fríggjadagin vóru trígg
ir djúpvatnstrolarar til 
fiskiskap undir Føroyum. 
Teir royna serliga eftir 
svartkalva og kongafiski. 

Ein frystitrolari er eisini 
í Eysturgrønlandi.

Á Fiskamarknaði Føroya 
vænta tey, at tveir djúp

vatnstrolarar koma inn at 
landa tíðliga í hesi vikuni, 
og hin seinasti kemur 
væntandi seinni í vikuni.

Fríggjadagin var ein 
trolbátur á Íslandsryggin
um, og væntandi landar 
hesin tíðliga í vikuni. Trígg
ir trolbátar vóru eisini á 
landleiðini.

Bara eitt garnaskip er 
til fiskiskap. Hitt skipið, 
sum eisini hevur verið á 
garnaveiði, hevur lagt fyri 
summarið.

Væntandi kemur garna
skipið, sum er til fiskiskap, 
inn at landa miðskeiðis í 
hesi vikuni.

vilmund@sosialurin.fo

Tá upsafiskiskapurin er so 
vánaligur, royna nakrir partrolarar 
eftir svartkalva og kongafiski

Herfyri var hátíðar­
løta í dagstovninum við 
Stórheygg í Hósvík í 
samband við, at Bjarni 
Clementsen gevst sum 
leiðari

Syftunsøkudagur er 2. 
juli. Hetta var vanliga 
fyrsti fleygadagur eftir 
lunda. Fleygað varð til 
umleið hálvan august. 
Men, í mong ár hevur 
lundin - eins og annar 
sjófuglur - verið illa fyri, og 
lítið hevur verið fleygað

Teir egna 
við lodnu í 
Grønlandi

Føroyska línuskipið 
Ågot liggur í Umanak-
fjørðinum og tekur 
ímóti svartkalva 
frá grønlendskum 
jollufiskimonnum.

Seinasta mikudag 
vóru teir inni í 
Umanak í Grønlandi 
og avskipaði 75 
tons av frystum 
svartkalva. Eina viku 
frammanundan vóru 
teir eisini inni, og tá 
avskipaðu teir 50 
tons av svartkalva.

- Tað hevur gingið 
hampiligt, síðan vit 
byrjaðu her yviri. 
Veðrið hevur verið 
gott, sól fyri tað 
mesta. Tó hevur verið 
sirm onkra løtu.

Tað sigur Símun í 
Vátutoft, sum er ein av 
manningini við Ågot. 

Hann vísir á, at 
Vesturleiki er eisini 
har yviri á leiðini 
og tekur ímóti fiski. 
Teir eru leigaðir av 
Royal Greenland.

- Vesturleiki hevur 
fingið væl av fiski. 
Teir hava ligið uttan 
fyri Umanak, meðan 
vit liggja nærri 
smærru bygdunum á 
leiðini, sigur hann.

Símun í Vátutoft 
sigur, at grønlendsku 
jollufiskimenninir 
fiska við línu, og teir 
egna við lodnu - ella 
amasettum - sum 
teir rópa tað. Teir 
glúpa lodnuna fram 
við sandstrondum.

- Amasettirnar 
eru bara at fáa um 
summarið. Seinni 
noyðast teir at 
keypa agn. Vit høvdu 
agn yvir við okkum, 
sum verður selt til 
jollufiskimenninar 
seinni, leggur 
hann aftrat.

vilmund@sosialur

Svartkalvi verður 
harðari troyttur

- Tónleikatiltakið er eitt frálíkt høvi 
at leggja gerandisdagin frá sær eina 
løtu, sigur Heðin Zachariasen

Tiltakið
»Við Brúnna« 
verður 
leygardagin

Partrolararnir, sum eru til fiskiskap 
eftir upsa, hava sambært 


